
ВОВЕД

На последниот  Прв конгрес   оценивме дека Синдикатот е сила која мора да нуди визија за неговите членови и дека во наредниот период што доаѓа ќе водиме пожртвувана битка за „Сигурноста на работата“ и зачувување на работните места.


Синдикатот на работниците од шумарството и дрвната индустрија  и енергетика на Република Македонија, секогаш нагласува дека работата е темелно човечко право загарантирано со Уставот на Република Македонија, а задача на државата е  со својата политика да  го обезбеди остварувањето на ова право.


Од формирањето на овој Синдикат до денеска може со право да се каже дека Синдикатот со својата активност и стручност израсна во вистински социјален партнер на работодавците и на власта и денес може да одговори на сите актуелни проблеми што се случуваат на возбурканата синдикална сцена во Македонија во рамките на Сојузот на синдикатите на Македонија и во дејностите што припаѓаат во овој Синдикат, бидејќи функционално сме поефикасни и пореформирани. Периодот од пет  години помина молневито, но рекапитулирајќи го направеното можеме да кажеме дека во овој изминат  период, Синдикатот навистина направи доста за своите членови иако некои работи ни останаа недовршени заради тешките состојби во овие дејности, но тоа не не обесхрабрува да продолжиме со уште поголем интензитет во наредниот период.


Да се изнесат сите активности на Синдикатот во овој Извештај за изминатите четири години навистина е тешко, бидејќи изминатиот период беше исполнет со бројни активности, преземени од самиот Синдикат и вкупните активности на ниво на Сојуз на синдикатите на Македонија.

1. Активности на Синдикатот

Активностите што подолу ќе бидат наведени се одраз на нашата активност во изминатиот период.Во изминатиот период се одржани 42 седници на Претседателството на Синдикатот, и повеке проширени седници   со претседателите на СО и менаџерскиот тим.
1. По Првиот конгрес на Синдикатот продолжија активностите во континуитет за решавање на состојбите во шумарството и дрвната индустрија и активно вклучување на Синдикатот во сите сегменти што се однесуваат на работништвото. Беа одржани бројни состаноци и средби со менаџерските тимови во шумарството кое како резултат на наследените состојби покажуваше негативни резултати, но кое се бореше полека , полека едно по едно прашање да го реши. Се разговараше на менување на организационата поставеност на ЈП „Македонски шуми“, односно да се преземат чекори преку институционално оперативни механизми за надминување на лошата финансиска состојба во шумарството.За таа цел,  Синдикатот изработи и Свои Видувања во врска со трансформацијата на ЈП македонски шуми , кои наидоа на широка поддршка од членството, но за жал до денес овој процес не е завршен, заради несоодветни активности како од ЈП , така и од страна на  Владата на РМ.Синдикатот и во наредниот перод ќе бара сооветна трансформација во шумарството кое ќе биде соодветна на условите кои ги диктира пазарната економија, која ќе одговора на стратешките приоритети приоритети приоритети за развој на шумарството и дрвната индустрија на РМ 
2.Исто така , Синдикатот беше активно вклучен во Текстот на  новата Систематизација и аналитичката проценка на работните места, во ЈП “Македонски шуми  и со свои предлози успеа овој текст да не помине , бидејки не беше соодветно изработен за подружниците.

3.Во однос на колективното договарање  и социјалниот договор мора се истакне дека за овој мегуконгресен период тие се издигнаа на високо ниво, притоа имајки го предвид фактот што претседателот учествува во работата на седниците на УО на ЈП , врз основа на член од КД за вработените во ЈП “Македонски шуми“, кој дава предлози и ги штити првата на работниците.Така,  како Синдикат први потпишавме КД за ЈП“Македонски шуми“ на 6.02.2006 врз основа на новиот  Закон за работни односи, каде се утвдени мнгу права за работниците , а во текот на овие години КД беше изменет  и усогласен со текстот на Законот за плати,, на 9.02 2009, потоа на 13.07 2009 со измените и дополнувањата на ЗРО  и на 27.06 2011 година во делот на теренскиот додаток.Во наредниот период се очекуваат измени во КД, врз основа на Закнот за Јавни претпријатија , сооглед на тоа што и  работниците во ЈП“Македонски шуми стануваат јавни службеници

 4.За жал во изминатиот период Комисијата за заштита на правата од работен однос формирана на ниво на ЈП „Македонски шуми“ со претставници на Синдикатот и од 

ЈП „Македонски шуми“ не ја извршуваше својата функција за заштита на правата на работниците, односно многу приговори и барања работниците ги остварија на суд наместо преку оваа Комисија со што и трошоците на Јавното претпријатие беа зголемени бидејќи во најголем број случаи судот позитивно се изјаснуваше за остварување на одредени барања на работниците.Со Законот за Јавни претпријатија постојната Комисија веке не постои и е формирана нова , каде Синдикатот има еден член и еден заменик.


5.Иако Македонија е земја со богата традиција во преработката на дрво, поради расположивите шуми,, стручна работна рака., која меќу првите индустрии започна производство во пиланите на бичена грага, а индустријата на мебел, како продолжување на приозводсвениот процес од пиланите, многу големи капацитети пропадна и се јавија мали претпријатија,  каде започнаа процес на  прилагодување на пазарните услови на стопанисување , состојбата во дрвната индустрија е катастрофална, односно во тотален колапс бидејки во . Државата не  се презедоа  никакви мерки за санирање на состојбите во оваа гранка. Иако Синдикатот на работниците од шумарството и дрвната индустрија покренуваше активности преку Министерството за економија за расправа за претпријатијата од дрвната индустрија со предлози за излез од тешката состојба, видни резултати немаше освен одржувањето на неколку средби во Министерството за економија со претставници на одредени организации од дрвната индустрија, поголеми активности не беа остварени. За жал ниту Одборот за дрвна индустрија при Стопанската комора на РМ во изминатиот  период немаше никакви активности, а во Одборот на работодавачи нема Здружение за дрвна индустрија. Најголем дел од претпријатијата во оваа дејност се или во стечај, а стечајните постапки траат со години, а таму каде што има сопственици независно дали се од Македонија или од надвор состојбата на работниците и на претпријатијата е многу тешка. Во малите претпријатија каде има мал број работници нема можност за формирање синдикат, сто мора да биде приоритетна задача на Синдикатот во наредниот период.Инаку во изминатиот период зацленети се вработените во 2 нацинални парка во Маврови Анови и Галичица.
  6..Во 2004 година благодарејќи на соработката со Шведскиот синдикат за шумарство,Синдикатот на работниците од шумарството, дрвната индустрија и енергетик
 отпочна  со Проектот за сертификација на шумите во Република Македонија и беше организиран прв прелиминарен состанок на тема: „Сертификација на шумите во РМ“ на која што учествуваа претставници од Синдикатот од ЈП „Македонски шуми“, од Министерството за земјоделие, шумарство и водостопанство, професори од шумарскиот факултет, претставници на здруженија на граѓани за заштита на приватните шуми и еколошки асоцијации и здруженија во РМ. Од Синдикатот за шумарството и дрвната индустрија на Кралството Шведска на овој состанок земаа учество двајца претставници. Со ова започнува реализирањето на овој голем проект кој е многу значаен за нашите шуми и добивањето на сертификатот ќе овозможи вклучување на шумарството во РМ и негово организирање според  европските стандарди и исполнување на одредени барања од страна на меѓународните  здруженија за добивање сертификација.
Секоја година  Синдикатот е иницијатор на ова акција , но сеуште нема сенс за ова прашање, но тоа не не обесхрабрува да прдолжиме како социјален партнер да се отпочне со сертификацијата на шумарството во РМ.

4. Работно-правна заштита


Остварувањата на правата на работниците во извештајниот период се одвиваше во неколку насоки: 

· директно разговарање со работодавецот, раководителот на подружницата доколку одредено право му е оспорено на работникот со Спогодба меѓу раководителот и работникот иако за жал најголем број од спогодбите не беа реализирани и работниците на суд си ги остваруваа правата,

· со оглед на тоа што второстепената Комисија за разгледување на приговорите и барањата на работниците не работеше во изминатиот период, најголем број од барањата на работниците во ивие дејности беа остварувани преку правните застапници на територијалите синдикални организации во Република Македонија и правната служба на ССМ,

· со дневна комуникација со синдикалните претставници во подружниците, со давање совети на членовите како да го остварат своето право.

Најголем број од барањата и тужбите на  работниците беа во однос на неисплатените плати, хранарина, превоз, теренскиот додаток и други права врз основа на Колективниот договор. 

За жал заради неефикасноста на судовите што е општо познато, кои се многу спори судските постапки се водат подолг период со што се зголемуваат и трошоците на претпријатието кога судот донесува одлука во корист на работникот.

Негативна појава во остварувањето на правата на работниците беше користењето на адвокати, а не правни застапници од ССМ, посебно во шумарството кои со врски во судот многу побрзо ги решаваа споровите, меѓутоа им беа наплативани големи хонорари или проценти од добиениот спор, што исто така негативно влијаеше врз финансиската состојба на Јавното претпријатие. Синдикатот преку свои средства, писма директни средби укажуваше на оваа негативна појава, меѓутоа повидни резултати не се остварени. 

Според годишниот извештај на Синдикатот и Одделението за правна заштита на ССМ, само во минатата и оваа година активно преку ССМ бевме вклучени во ______ спорови.

Заради неефикасноста на судството и дејствувањето на правната држава во зажтитата на работничките права, Синдикатот за шумарство и дрвна индустрија во рамките на активностите на ССМ и на бројни конференции и трибини што се организираа за трансформација на судството, се залага за формирање на посебни судови за работни спорови како што ги има во другите земји со цел побрзо решавање на работничките права.

5. Работно законодавство

Со оглед на тоа што Република Македонија аплицираше за членство во Европската унија, Владата на Република Македонија е обврзана да направи усогласување на законската регулатива во Република Македонија со Европската регулатива. Врз оваа активност големо влијание има и Светската банка и ММФ.


Синдикатот остро се спротивстави на активностите преземани од Владата на Република Македонија во измената на законската регулатива со настојување да се намалат правата на работниците и ги поддржа активностите на ССМ во делот на заштитата на работничките права имплементирани во досегашното работно законодавство. Ова посебно се однесува за новиот Закон за работни односи и него Синдикатот го гледа како можност Република Македонија да го хармнизира работното законодавство со општоприфатените меѓународни трудови и стандарди, а не како процес на рестрикција  и намалување на работничките права

Исто така Синдикатот бара од Владата на Република Македонија да се изготви посебна национална стратегија за шумарството и дрвната индустрија кои во вкупното индустриско производство не се за потценување. Покрај останатото како резултат и на нашите барања завршен е проектот за изработка на Национална стратегија од страна на Министерството за земјоделие, шумарство и водостопанство и ФАО во кој учествуваше и Синдикатот.

Во услови кога РМ прави чекори за влез во Европската унија, од аспект на демократските димензии Синдикатот остро се спротивстави на ваквите решенија во законодавството кои се во спротивност на демократските принципи и практиката во одделни европски земји и во наредниот период  сериозно ќе инсистира предлозите на ССМ и на овој Синдикат по законите што ќе се носат да се прифаќаат предлозите на Синдикатот.
Заедно и преку ССМ , ОВОЈ Синдикат учествуваше во бројни активности по измените во законската регулатива, посебно по Законот за работни односи кои се однесуваа на :
казнените одредби за прекршоци на правните и одговорните лица кај работодавачите; договорите за вработување на определено време; отказот од деловни причини; ноќната смена; годишниот одмор; психичкото вознемирување на работа-мобинг; колективното договарање , синдикалното организирање, утврдување на репрезентативноста на синдикатите; надомест на плата за време на суспензија на работникот, и др. Во овој контекст мора да напоменеме дека како резултат на барањата и консолидирањето и градењето на нова стратегија во настапите на Синдикатот и ССМ по извршените најнови измени на ЗРО се прифатени и имплементирани низа директиви околу информирањето и косолидирањето на Синдикатот за заштита на правата на работниците  во овој случај на префрлување на сопственоста на претпријатието за правото на одмор на работници помлади од 18 години., за определување на специфични ризични групи и сл. Синдикатот на работниците од шумарството,дрвната индустрија и енергетика на Р.М  покрена иницијативи оред Уставниот суд на Р.М, со кои се оспорија повеќе одредби од измените и дополнувањата на ЗРО за : ограничување на надоместокот на штета за враќање на работник на работа;  за тоа што е “ мал работодавач” , за правото на работодавачот да отстранува работници за време на штрајк; утврдувањето на репрезентативноста на синдикатите; правото на годишен одмор, и др. За дел иницијативи Уставниот суд се произнесе позитивно, а за некои постапки се во тек.
-Закон за пензиско и инвалидско осигурување. Во 2007 година Синдикатот на работниците од шумарството,дрвната индустрија и енергетика на Р.М поднесе иницијатива за донесување на Закон за изменување и дополнување на Закон за пензиско и инвалидско осигурување  во делот на условите за пензионорање, односно работниот стаж да претставува основ за стекнување на правото на старосна пензија и по 01.09.2007 г. Иницијативата не беше прифатена, но оваа активност продолжува.

-Закон за безбедност и здравје при работа. Синдикатот побара и доби експертиза од Меѓународната организација на трудот, врз чија основа и повеќе активности , Синдикатот изгради мислења и предлози за Предлог-законот : вработените и синдикалните преставници  активно да учествуваат  во остварувањето  на правата од Законот; вработените да се осигуруваат од професионални заболувања и несреќи при работа ; да се вршат медицински прегледи ; заштита од психичкиот притисок; работниците да соодлучуваат по ова прашање, итн. Поголемиот дел од предлозите на Синдикатот по Предлог-законот беа прифатени и вградени.
-Синдикатот учествуваше во расправата при носењето , како и измените и дополнувањата на: Законот за вработување на инвалидни лица; Законот за вработување и осигурување во случај на невработеност; Законот за стечај; Законот за трговските друштва ; Законот за мирно решавање на работните спорови; Законот за јавни претпријатија ; Законот за јавни службеници; Законот за заштита на лични податоци ; Законот за парична постапка. За дел од овие закони Синдикатот поднесе иницијативи пред Уставниот суд.
- Пререгистрација и  утврдување на репрезентативност

Со измените и дополнувањата на ЗРО ,во текот на 2009 и 2010 година започна  процес на пререгистрација на СО  и Синдикатот , како и процес на утврдување репрезентативност  на Синдикатот  при што е утврдена репрезентативност на Синдикат од  од 73,54 % .
6. Синдикално образование и оспособување


Во изминатиот  период во Синдикатот за шумарство и дрвна индустрија во Република Македонија, се вложуваа големи напори за оспособување, образование и информирање на членовите на Синдикатот и синдикалните повереници, односно претседателите на ОСО. Оспособувањето и понатаму треба да се унапредува за да може овој Синдикат да одговори на барањата на новите предизвици, меѓу кои спаѓаат и трансформацијата на шумарството, сертификацијата на шумарството, Законот за безбедост и здравје, Законот за Јавни претпријатија, обука на млади и жени и тн. Едукацијата се одвиваше преку Проектите на BWI,Фондацијата  Фридрих Еберт и преку едукативната  Програма на ССМ.

Преку другите проекти беа опфатени и конкретни теми и оспособување на членството за остварување на одредени права, разработен е Законот за работни односи, колективните договори, Законот за штрајк, градење кампањи за одредена активност, комуникациски мрежи, лидерството, Законот за ПИОМ, Декларацијата на МОТ и конвенциите, , технолошкиот вишок и многу други теми кои беа во интерес за нашето членство.


Семинарите се држеа најчесто во претпријатијата или на регионално ниво и нашето членство покажаа голем интерес за семинарите и се оспособија да ги остварат своите права и да бидат успешни синдикалци.


Меѓутоа со едукацијата мора да се продолжи и во наредниот период посебно со едуцирање на млади синдикалци, жени кои беа помалку присутни на семинарите во изминатиот период.


И во наредниот  период Синдикатот ќе посвети посебно внимание на едукацијата на своето членство со посебен нагласок на обичниот член се со цел работниците да знаат и да ги остваруваат своите права.

7. Членство во  BWI,  EFBH и Меѓународната 

    синдикална соработка

Од 1996 година Синдикатот на работниците од шумарството и дрвната индустрија на РМ е член на BWI – Меѓународна федерација за градежништво, шумарство и дрвна индустрија I EFBH  со статус на наблудувач од 2006. Членството во овие федерации е силен поттик за остварување на оние нивоа на синдикална организираност но и оспособеност која на завидно ниво му инпонира на секој член и чија ефикасност не ја доведува во прашање територијалната распространетост, како и националната, расната, верската, политичката и идеолошката разлика. Единството во акцијата и солидарноста на дело во секојдневната работа се основни принципи на нивното постоење.

Вклучувањето на нашиот Синдикат во овие  федерации  дојде како резултат на докажаната демократска ориентација на Синдикатот врз основа на темелни принципи на организираност и дејствување, слободата на синдикално здружување и организираност, независно од работодавците и власта, еднаквоста на сите членови, независно од националната, верската, половата и идеолошката определеност и припадност. Работењето по овие принципи придонесе за квалитет во нашето дејствување и зајакнување на овој Синдикат, наспроти оние кои своето членство го темелат на поврзаност на Синдикатот со работодавците, затвореност на Синдикатот во претпријатијата и самостојно работење без поврзување со гранката и тн.
Синдикатот на работниците за шумарство и дрвна индустрија на РМ, има долгогодишна соработка со Синдикатот за шумарство на Хрватска и Србија, каде наши претставници уцествувале на нивните РСИ и друг вид на средби.
Исто така овој Синдикат има соработка и со Синдикатот за шумарство од Бугарија и Синдикатот за шумарство од Романија.а е договорена и соработка со Синдикатот за соработка на Израел.
Синдикатот за шумарство , дрвна индустрија и енергетика на РМ ОД 2000 година , врз основа на поднесени апликации за обука добива Проекти за обука по одредени теми.
Размената на искуствата и материјалите добивани од BWI и EFBH  како и од синдикатите со кои соработуваме е мошне корисна за работата на овој Синдикат во градењето за иднината на нашето членство. 
8. Членарина и синдикална помош

Синдикатот на работниците од шумарството и дрвната индустрија на Република Македонија добива 1% членарина од своето членство која ја користи за вкупните активности на овој Синдикат, како и за доделување на синдикална помош на своите членови.
Синдикатот формираше и Правилник за Солидарен фонд и изработи Правилник за финансирање и користење на материјално-финансиските средства на организациите и органите на Синдикатот. 

Членарината е основен извор на средства за активностите на Синдикатот. Од овие причини и покрај постоењето на Солидарниот фонд во Синдикатот, заради немањето средства во изминатиот период Синдикатот доделуваше синдикална помош во рамките на можностите, што е навистина минимално за тешко болните работници, меѓутоа сепак покажана е солидарност кон барателите на синдикална помош.Од редовната сметка на Синдикатот е давана помош на одредени баратели, аод годинава функционира и Правилникот , каде врс основа на барања се дава помош и повратни средства за кредити.
9. Информирање

Информирањето на синдикалното членство за ставовите, мислењата, заклучоците на Претседателството на Синдикатот се уште не  ги задоволува нашите планирања за целосно и навремено информирање, Не се воведени современи форми на информирање , како што е информирање  и комуникација преку интернет адреси.Преку Веп страната на ССМ , Синдикатот има своја страна на која мозе да се информира членството за активностите на Синдикатот.
Најчесто информирањето се врши преку писма или со телефонски контакти, како и преку посебни семинари на кои се информира членството за активностите на Синдикатот за одреден период.
10. Заклучни оценки

Од 1990 година со трансформирањето на Синдикатот во Македонија, па и на овој Синдикат во самостојна  и демократска организација на работниците се преземаа активности за трансформирање на Синдикатот за шумарство и дрвна индустрија и енергетика кој ќе работи по Европските принципи и стандарди на синдикалното работење. Се вложуваат големи напори за собирање на членството и за зајакнување на Синдикатот да стане навистина вистински социјален партнер со работодавците. Иако и многу конвенции и декларации укажуваат на слободата на синдикалното организирање и работа се уште во нашата држава не е изградена свеста и не се применува законската регулатива во однос на синдикалното работење, социјалниот дијалог и колективното преговарање. Меѓутоа, иако во глобала се уште не сме задоволни за статусот на Синдикатот во нашата држава, сепак може да се констатира дека во последните две години отпочна позитивен процес и прифакање на Синдикатот како социјален партнер во колективното  преговарање и учеството на Синдикатот во градењето на многу стратегии и трансформации се со цел заштита на  работниците.

Сметаме дека за поголемиот  дел од нашите активности членството е запознаено и дека за многу работи не памети по она што сме направиле за нив. Од тие причини во овој Извештај хронолошки не ги изнесувавме активностите бидејки Извештајот би бил преобемен, туку ги забележавме само најбитните активности во овој петгодишен период. 

Согледувајќи ја работата и постигнатото ниво на правата на нашите работници преку институтот на колективното преговарање не би можеле да бидеме нескромни и да не признаеме дека многу направивме меѓутоа не треба да се задоволиме со ова туку да продолжиме таму каде што застанавме. Се разбира дека како Синдикат сакавме да постигнеме многу повеќе и многу подобро, но за тоа постоеја и објективни пречки на ниво на држава и од одредени институции. 

Во околностите во кои се наоѓаме неопходно потребно е да се создаде пред се позитивна клима, да се изгради меѓусебна доверба и да се подигне свеста кај членството дека единствено со заеднички напори можеме и мораме да се избориме за правата на работниците во шумарството ,  дрвната индустрија и енергетика заради посветла иднина на нашите членови и генерациите кои доаѓаат.

Затоа е важно да се процени сегашната состојба и да се креираат ефикасни договори за предизвиците кои стојат пред нас. Да работиме за доброто на сите. Тоа ќе биде најубавиот подарок во човечкото достоинство, на нашата работа и среќната иднина што сите ние ја посакуваме.
И во наредниот период ќе апелираме на примена на слоганот „ЗАЕДНО СМЕ ПОСИЛНИ“, но не зад овој слоган да ги сокриваме своите слабости, туку за да ја смениме и изградиме својата иднина. 

И ЗАТОА, ЗАЕДНО ОДИМЕ ПОНАТАМУ ....
